
Tėkrėjē paminklā 
 

Bieg tas laiks, tēp kāp smėltīs tarp pėrštu, 

Nieks anuo sostabdīt nagalieto... 

Nanuorint, ka mumis ožmėrštu, 

Pastatītė paminkla reikieto. 

 

Joudūm akmėnūm – jūra aplinkou, 

Geriau jau padėikēm medieliu. 

Jug pu medēs vėsīms sosėrinkos, 

Bus balselē gėrdietė paukštieliu... 

 

Ė ka tuokėi paminklā stuovieto, 

Lingouto nu māža viejēlė – 

Būto ramiau gīventė ont svieta 

Ė linksmiau plazdieto šėrdelė. 

 


